
OPERASIE BICORNIS 
'n Nuwe inisiatief om die 

swartrenoster van Damaraland te red 
Die skynbaar 
onversadigbare mark vir 
renosterhoring het die 
swartrenoster op die 
randjie van uitsterwing 
gebring. 
Bewaringsbewustes in 
Damara/and het besluit 
om hul oorlewende 
"woestyn-renosters" te 
onthoring in 'n desperate 
paging om hulle teen 
wilddiewe te beskerm. 

teks deur Sharon 
Montgomery 

foto 's deur Johan Jooste 

D
ie afgelope vyftien jaar moes 
ons toesien hoe die 
swartrenosterbevolking in Afrika 

rampspoedig afneem: getalle het van 
meer as 60 000 tot minder as 3 500 
gedaal - wilddiewe het meer geor
ganiseerd geraak , die tussenganger 
ryker en bewaringsbewustes 
desperaat. Toe Namibie vroeer van
jaar sestien swartrenosters verloor het 
waarvan vyf in Damaraland was, het 
die voorspelling dat wilddiefstal suid-

waarts sal versprei , werklikheid 
geword . Daar was nie tyd v ir konferen
sies en besprekings nie. Drastiese 
optrede was nodig en Damara land 
was ' n ideale area waarin 'n idee in 
werking gestel kon word waaroor daar 
toe nog net bespiegel is - die ont
horing van hierdie manj ifieke , bykans 
prehistoriese diere in ' n desperate 
poging om die gierigheid van hand
el aars in die wiele te ry. Van
se lfsprekend is die besluit nie ligtelik 
geneem nie. Die veldwerkers in die 
area het die Damaraland-renoster vir 
bykans 'n dekade bestudeer en het 
byna elke individu en sy geskiedenis 
leer ken. Die onthoringsprogram , 
bekend as Operasie Bicornis en ver-

Lede van die wildvangseenheid van die Direktoraat van Natuurbewaring sny die horing net bo lewendige weefsel met 'n 
handsaag. 

Members of the game-capture unit of the Directorate of Nature Conservation cut the horn just above live tissue with a hand saw. 

noem na die subspesie Diceros bicor
nis bicornis wat in hierdie area 
voorkom, is 'n gekombineerde ontho
rings- en verplasingsoperasie. Dit is 'n 
gesamentlike projek deur beamptes 
van die Direktoraat van Natuurbewa
ring in Suidwes-Afrika/Namibie en die 
Red die Renoster-trustfonds (RRTF), 
en word deels ondersteun deur die 
Natuurlewevereniging, die Rhino and 
Elephant Foundation en die Trust vir 
Bedreigde Natuurlewe. 

Operasie Bicornis is baie 
tydrowend. Spoorsnyers begin daglig 
spoorsny om 'n renoster in die berg
en rotsagtige terrein te vind en die 
taak kan ure in beslag neem. Sodra 
die teikendier opgemerk word, word 'n 
boodskap per radio aan die basiskamp 
gestuur waar die wildvangseenheid en 
helikopter wag. Daarna spring almal 
aan die werk. Voertuie jaag na die 
betrokke plek toe en die helikopter 
met die wildvangsveearts styg in 'n 
stofwolk op. Nadat die dier opgemerk 
is en die vangspan die regte posisies 
ingeneem het, beraam die veearts die 
nodige dosis M99 en word die dier 
vanaf die helikopter in die kruis ge
skiet. Sodra hy verdoof is, ry die voer
tuie nader en word die renoster op sy 
sternum geplaas om asem
halingsprobleme te voorkom. Lappe 

word versigtig oar sy oe geplaas om 
dit teen stof, lig en vliee te beskerm, 
water word oar die dier gegooi om sy 
liggaamstemperatuur laag te hou, en 
antibiotika-i nspu itings word versigtig 
afgemeet en toegedien. 

Die onthoring word met 'n hand
saag gedoen en die oorblywende stuk
kie word versigtig met hoefknippers en 
vyle afgewerk om soveel moontlik van 
die haring te verwyder en om te 
voorkom dat die klein oorblywende 
gedeelte splinter en irritasie veroor
saak. Renosterhoring is eenvoudig 
saamgepakte hare wat uit die vel van 
die renoster groei en die wortels daar
van sit nie in die skedel nie. Groot 
sorg word aan die dag gele om nie 
lewendige weefsel te beskadig nie. 
Soos 'n lid van die wildvangseenheid 
dit gestel het, kan die proses vergelyk 
word met die knip van naels en is dit 
ewe pynloos. Die oorblywende stukkie 
word met skoonteer verseel om infek
sie te voorkom en die renoster se ore 
word duidelik ingekeep om iden
tifikasie te vergemaklik tydens die 
noodsaaklike kontroferingstydperk 
wat sal bepaal of die onthoring 
enige nadelige uitwerking op die 
renoster se gedrag het. 

Die hele prosedure duur sowat 20 

minute en twee minute nadat die teen
m id de I toegedien is, staan die 
renoster op en is gereed om op enige 
bewegende voorwerp af te storm, al is 
dit op wankelende bene. 

Die operasie is drasties en 'n ont
ho ring de renoster is 'n droewige 
gesig, maar 'n dooie renoster wat met 
'n byl onthoring is, is egter veel 
droewiger. Negatiewe reaksies is 
natuurlik, maar daar is verskeie 
aspekte van die Damaraland-situasie 
wat oorweeg moet word. 

• Vanwee die oop aard van die terrein in 
Damaraland, wye vlaktes en kaal berg
hange, is dit onwaarskynlik dat 'n wild
dief nie sal opmerk of 'n renoster 'n 
haring het of nie. Bewaringsbewustes 
voel dat die oorblywende stukkie haring 
wat ongeveer vyf sentimeter lank is en 
oak deur 'n laag skoonteer "geru·ineer" 
is, die wilddief nie genoeg beloning sal 
bied vir die risiko's wat daarby betrokke 
is nie. Alie renosterwilddiewe in die af
gelope agt jaar in Damaraland is ge
vang en verhoor. 

• Vorige waarnemings in Damaraland 
het nie daarop gedui dat renosters in 
daardie area hul horings vir voedings
doeleindes gebruik nie. 

• Aangesien daar 'n lae digtheid van 

Die oorblywende stukkie horing word met skoonteer verseel om infeksie te voorkom en om dit te "bederf". 

Stockholm tar is used to seal the horn-stump to prevent infection and to "spoil" the remaining horn. 

